
Abstract. Introduction. The article discusses the training of specialists in museum studies and 

monument protection, experience exchange, internships in institutions, and employment issues.  

The purpose of the article is to advance museology  of Kazakhstan to a higher level by preparing 

qualified specialists through the integration of theory and practice in museum studies, scientific 

research, and their comprehensive application in practice. 

The research material includes employers’ requirements, graduates’ suggestions, curricula, and 

scientific studies related to museology. The relevance of the topic lies in the formation of 

museology science in Kazakhstan, the current state of museums, the opening of new museums, and 

the shortage of museum specialists. 

The article employs methods of systematization, classification, and comparative analysis. The 

results of the study prove the importance of the museum profession. Empirical analysis confirmed 

the necessity of teaching the specialty “museum studies and monument protection” in higher 

education institutions. 

Аңдатпа. Кіріспе. Мақалада авторлар музей ісі және ескерткіштерді қорғау мамандығын 

даярлау, тәжірибе алмасу, мекемеден практикадан өту мен жұмыспен қамту мәселелерін 

қарастырады. 

Мақаланың мақсаты – музей мамандығына қатысты теория мен практика, ғылыми 

зерттеу жұмыстары, оның тәжірибеде жан-жақты қамтылуы Қазақстандық музеология 

ғылымын жоғарғы деңгейге шығару, білікті мамандар даярлау.  Ізденіс материалы жұмыс 

берушілердің талаптары, бітіруші түлектердің ұсынысы, оқу бағдарласы, музеологияға 

қатысты ғылыми зерттеулер. Тақырыптың өзектілігі – Қазастандағы музеология 

ғылымының қалыптасуы, музейлердің қазіргі таңдағы жағдайы, жаңа музейлердің ашылуы, 

музей мамандарының тапшылығы. Мақалада жүйелеу, жіктеу, салыстырмалы талдау жүргізу 

əдіс-тəсілдері қолданылды. Ізденіс нəтижесінде музей мамандығының маңызы екендігі 

дәлелденді. Эмпирикалық талдаулар нәтижесінде ЖОО-да оқытылатын музей ісі және 

ескерткіштерді қорғау мамандығының қажеттілігі дәлелденді. 

Түйін сөздер: Музей, музеология, музей ісі, Қазақстан музейлері, мамандық, тәжірибе, 

кәсіби біліктілік. 

Аннотация. Введение. В статье авторы рассматривают вопросы подготовки специалистов по 

музейному делу и охране памятников, обмена опытом, прохождения практики в учреждениях 

и трудоустройства. Цель статьи –подготовить квалифицированных специалистов через 

сочетание теории и практики музейного дела, научные исследования и их всестороннее 

применение на практике, вывести казахстанскую музеологию на высокий уровень. Материал 

исследования – требования работодателей, предложения выпускников, учебные программы, 

научные исследования по музеологии. Актуальность темы – становление науки музеологии в 

Казахстане, современное состояние музеев, открытие новых музеев, нехватка музейных 

специалистов. В статье использованы методы систематизации, классификации, 

сравнительного анализа. В результате исследования доказана значимость музейной 

специальности. Эмпирический анализ подтвердил необходимость преподавания 

специальности «Музейное дело и охрана памятников» в вузах. 

Ключевые слова: музей, музеология, музейное дело, музеи Казахстана, специальность, 

практика, профессиональная квалификация. 

Для цитирования: Мейирманова Г.А., Баудиярова К.Б., Толеубай А.Г. Подготовка и 

трудоустройство специалистов по музейному делу и охране памятников в Казахстане // 

Scientific Journal “Central Asian courier”. 2026. Т. 2. № 2. сс. (На каз.). DOI: 10.64970/3105-

241X_2026_2_2_274-281 

 

 

Кіріспе. Қазақстандағы мәдени мұраның сақталуы мен оны келешек ұрпаққа жеткізу 

ісінде музейлер мен ескерткштерді қорғау саласының маңызы ерекше. Музей ісі – халықтың 

тарихи жады мен рухани құндылықтарын жинақтап, жүйелеп, ғылыми тұрғыда зерттеп, 

қоғамға ұсынатын мәдени институт. Ал ескерткіштерді қорғау – ұлттық тарих пен 

мәдениеттің материалдық айғақтарын сақтап қалудың негізгі тетігі. Бұл екі бағыттың 

тоғысуы мәдениет саласының стратегиялық дамуына ықпал етеді (Шляхтина, 2011). 

Жаһандану жағдайындa мәдени мұраға деген қызығушылық артып, оны ғылыми 

тұрғыда зерттеу мен кәсіби деңгейде қорғау қажеттілігі күшейді. Заман талабына сай 

музейлер өзгеріске ұшырап, көп қырлы кәсіби деңгейге айналған. Бастапқыда жәдігерлерді 

сақтайтын орын болса, қазір мәдени ошақ, білім беру және ғылыми-зерттеу орталығы болып 

отыр. Осыған байланысты жоғары оқу орындарында арнайы мамандықтар ашылып, 

музейтану, реставрация, археология және мәдениеттану бағыттары бойынша кадрлар даярлау 

қолға алынуда (Сундиева, 2007). Сондықтан Қазақстанда музей ісі және ескерткіштерді 

қорғау мамандарын даярлау мәселесі өзекті болып отыр. Музейлердің, ғылыми-зерттеу 

институттарының, мәдени орталықтардың және ескерткіштерді қорғау мекемелерінің 

кадрлық сұранысы артып келеді. Алайда еңбек нарығында бұл саладағы мамандардың орны 

мен мәртебесі әлі де толық қалыптасқан жоқ. Сонымен қатар, даярланған мамандарды 

жұмыспен қамту мәселесі де назардан тыс қалмайды. Сондықтан музей ісі мен 

ескерткіштерді қорғау мамандығын даярлау мен жұмыспен қамту мәселесін ғылыми тұрғыда 

талдау – мәдени саясаттың маңызды бөлігі болып табылады (Шляхтина, 2013). 

Мақалада Қазақстандағы музей ісі және ескерткіштерді қорғау мамандығын даярлау 

жүйесінің қазіргі жағдайы, кадрлық саясаттың ерекшеліктері және жұмыспен қамтудағы 

өзекті мәселелер қарастырылады. 

Материалдар мен әдістер. Мақала жазу барысында тарихилық принцип қолданылды. 

Себебі, Қазақстандағы музей ісінің қалыптасуы, музейлердің өзгеріске ұшырауы 

қарастырылды. Жүйелеу, жіктеу, салыстырмалы талдау жүргізу әдістері Қазақстандағы және 

шетелдегі музеологиялық принциптерге, әр бағыттағы ортақ жүйеге негіздеуге мүмкіндік 

берді. Музеология саласындағы білікті мамандарды даярлау, музейлік терминология, музей 

экспозициясы, ғылыми-қор жұмысы, менеджмент және маркетинг, музей коммуникациясы 

дағдыларын қалыптастыру аталған әдіс тәсілдер арқылы көрініс тапты (Родионова, Насонов, 

2015). 

Тарихнама. Қазақстанда музей ісі және ескерткіштерді қорғау мамандығының 

қалыптасуы мен зерттелуі бірнеше кезеңнен тұрады. Бұл тарихнаманы үш негізгі бағытта 

қарастыруға болады: мамандықтың ашылуы мен барысы, ғылыми-зерттеу орталықтарының 

дамуы және жұмыспен қамту мәселесі. Мамандықтың ашылуы мен барысы. 2003 жылы Әл-

Фараби атындағы Қазақ ұлттық университетінде «Музей ісі және ескерткіштерді қорғау» 

мамандығы ресми түрде ашылды. Бұл Қазақстандағы алғашқы кәсіби бағдарлама болды. 

2016 жылы бағдарлама халықаралық агенттігінің ACQUIN аккредитациясынан өтті. Бұл 

түлектердің дипломын Еуропа елдеріне мойындатуға мүмкіндік берді. 2017 жылы PhD 

докторантура бағдарламасы іске қосылды, ғылыми кадрлар даярлау жаңа деңгейгі көтерілді. 

Осы арқылы мамандықтың даму деңгейін көруге болады. Ғылыми-зерттеу орталықтарының 

дамуына ҚазҰУ жанынан «Музейтану және ескерткіштану» ғылыми-зерттеу орталығының 

құрылуын жатқызуға болады. Орталық музейтану, реставрация, археология, мәдени мұраны 

қорғау бағытында жобалар жүргізіп келеді. Зерттеу тақырыптары: экспозиция жасау 

әдістемесі, реставрация және консервация, музей менеджменті, мәдени туризм, музей 

педагогикасы. Мамандықты бітірген түлектердің негізгі бөлігі Алматыдағы ірі музейлерде 

жұмыс істеді, аймақтық музейлерде музей саласының мамандары әліде жетіспеді. 2010 

жылдары мәдениет және туризм министрлігі тарапынан кадрлық сұраныс арта бастады, бірақ 

еңбек нарығында тұрақты жүйе қалыптаспады. 

Қазіргі таңда 2020-2026 жж. жыл сайын 40 бакалавр 10 магистр 2 докторант гранты 

бөлінеді. Дегенмен түлектердің барлығы бірдей мамандығы бойынша жұмысқа орналаса 

бермейді. Жұмыспен қамтуда негізгі қиындық  еңбек нарығының толық қалыптаспауы және 

аймақтық музейлердің кадрлық тапшылығы. Музей ісі мамандығын даярлау тарихнамасы 

Қазақстанда 2003 жылдан бастап жүйелі түрде дамып келеді. Бұл тарихнама мәдени 

саясаттың, білім беру жүйесінің және еңбек нарығының өзара байланысын көрсетеді. 

Шетелдік тәжірибеде музейге келудің екі жолы қалыптасқан. Оның біріншісі музей 

мамандығы бойынша ЖОО-да білім алып, практикаға барып, музейге жұмысқа орналасу. 

Екіншісі курстар мен кәсіби тренинг, семинарлар арқылы музей мамандығына бейімделу. 

Университетте алған білім музейдің дамуына әсер ететіні сөзсіз. Себебі, білім беру, ғылыми 

зерттеу жүргізу, қоғаммен байланыс орнату қызметтерін атқарады. Музей мамандығы 

бойынша теория мен практиканы тоғыстырады. Экспозиция құру, көрме жасау, ғылыми-

зерттеу жүргізу, мәдени іс-шаралар ұйымдастыру, қаржылық басқару сияқты мәселерді 

қамтиды. Білім беру бағдарламалары арқылы кәсіби мамандар өз жұмысын атқарады 

(Simpson, 200: 86). 

Еліміздеде осы тақырыпты қозғап жүрген музей саласының маманы Г. Файзуллина 

музеологияны дербес ғылым ретінде қарастырады. Қазақстандағы музей саласындағы 

ғылыми-зерттеулердің жүйесіздігін алға тартып, терең теориялық талдаулардың аздығын 

негізгі мәселе ретінде қарастырады. Музеологияны жоғарғы ғылыми деңгейге көтері үшін 

кәсіби қауымдастықты нығайтып, халықаралық стандарттарға сай мамандарды даярлап, 

теориялық базаны дамытуды ұсынады (Файзуллина, 2020: 133). 

Талқылау. Қазіргі дамыған заманда қазақ халқының материалдық және рухани 

мәдениеттін сақтап қалу, оны келешек ұрпаққа абыроймен жеткізу, сонымен қатар мәдени 

мұраны, тарихи тәжірибені насихаттау маңызды болып табылады (Мәдени мұра, 2004). 

Тарихи-мәдени ескерткіштер халықтың өткен өмірінен құнды деректер бере отырып,  

қоғамдық көзқарастың өзгеруіне, дүниетанымының кеңеюіне септігін тигізеді. Ескерткіштер 

мәдени мұра ретінде сақталып, әлеуметтік қызмет атқарады. 

Музей әрқашан қоғамдық орын болғандықтан, қоғамдық сананы, ұлттық менталитетті, 

идеологияны қалыптастырады. Музей қызметкерлері келушілерге тарихи мәліметтерді 

жеткізумен қатар, тәлім-тәрбие, патриоттық сезім бере алады. Сондықтан мамандық терең 

білімді, тәжірибені, жауапкершілікті қажет етеді (Музееведение, 2004). Қазіргі күннің талабы 

сауатты, білікті, тәжірибелі маман иесі болу. Республика, қала, аудан орталықтары мен 

ауылдардағы музейлерде осындай мамандардың жетіспеуі қынжылтады. Бұл мамандықтың 

өзектілігін айқындайды. 

Қaзaқcтaнда статистика бойынша 25 мыңнaн acтaм тapих, apхеoлoгия мен 

мoнументaлды құpылыcтың жылжымaйтын еcкеpткiштеpi бар. Оның ішінде республикалық 

маңызы бар ескерткіштер саны – 276, жергілікті маңызы бар ескерткіштер – 12 мың. Барлығы 

елімізде 286 мемлекеттік музей жұмыс жасайды: республикалық музей – 5, музей-қорық 

саны – 12, өлкелік тарихи-өлкетану музейі – 15, мемориалдық музей – 71, көркемөнер және 

аудандық, ауылдық музейлер – 16. Музейлердің экcпoзициялapы мен қopлapындa 4 млн аса 

бipлiктен тұратын мәдени құндылықтap бар. Оныңи ішінде 360 мың жәдігер ұлттық мәдени 

игілік ретінде танылған, 1 млн эспонат цифрлық форматқа көшіріліп, электронды каталогқа 

енгізілген. 

Әлемдік мәдени және табиғи мұралардың қатарына Қазақстандық нысандарда кіріп 

отыр. Бұл халық пен мемлекет алдындағы үлкен жауапкершілікті қажет етеді. Ұлттық 

мұраны сол қалпында сақтап, ұрпаққа аманат ретінде тарту ету үлкен міндет 

Тарихи-мәдени мұраны қорғау және сақтау бағытында еліміз дұрыс саясат жүргізіп 

отыр. ЮНЕСКО-ның тізіміне енген ескерткіштер, материалдық емес мәдени мұралар соның 

айғағы. Республика бойынша археологиялық қазба жұмыстарын жүргізу, этнографиялық 

далалық экспедицияларға шығу, ашық аспан астындағы ескерткіштерге саяхат жас буын 

өкілдерінің археология, этнология және музеология мамандықтарына деген қызығушылығын 

оятты (Мустапаева, 2011). 

Музей ісі бойынша академиялық стандартқа сай мамандарды даярлау мақсатында 

5В041900 – «Музей ісі және ескерткіштерді қорғау» мамандығы 2003 жылы Әл-Фараби 

атындағы Қазақ Ұлттық университетінде, 2006 жылы М.Әуезов атындағы Оңтүстік 

Қазақстан Мемлекеттік Университетінде ашылды. Қазіргі таңда мамандық республика 

бойынша тек Әл-Фараби атындағы Қазақ Ұлттық университетінде сақталып отыр. Мамандық 

бойынша оқу бағдарламасы жұмыс берушілердің талаптарына сәйкес, халықаралық 

стандарттарды есепке ала отырып жасалған. Өтілетін негізгі пәндер музейтануға кіріспе, 

музей экспозициясы, ғылыми-қор жұмысы, музей педагогикасы, теориялық музеология, 

музейлік менеджмент және маркетинг т.б. пәндерді қамтиды (Поляков, 2018). 

Сонымен қатар оқу бағдарламасына білім алушылардың қызығушылығына, бейіміне 

сәйкес таңдау пәндері енгізілген. 2025 жылы музей саласында білімді жетілдіру мақсатында 

«Музеология және тарихи-мәдени туризм» оқу бағдарламасы енгізілді. Ерекшелігі ағылшын 

тілін тереңдетіп оқыту арқылы нарықтық басекеге тұра алатындай музеология және туризм 

саласында үш тілді меңгерген жоғарғы деңгейлі мамандарды даярлау. 

Мамандықтың негізі қызметі музей жұмысын ұйымдастыру, дамыту, жетілдіру, 

заманауи ақпараттық технологияны қолдану,  музей жәдігерлеріне сараптама және 

реставрация жүргізу, тарихи-мәдени ескерткіштерді сақтау, білім ордаларында оқу-өлкетану 

жұмыстарын жүргізу. 

Мамандықтың басты міндеттері: Қазақстандағы музей ісін дамыту, музей мекемесі 

қызметінің сапасын көтеру, мемлекеттік саясатқа сәйкес ұлттық тарихи-мәдени мұраны 

сақтау жүйесін жақсарту, музей қызметіне заманауи ақпараттық технологияны енгізу. 

Мамандықтың мазмұны: 

– тарихи-мәдени құнды заттарды анықтап, ғылыми құжаттау; 

– музей коллекциясын толықтыру; 

– музей каталогтарын жасау; 

– музей қорларын сақтау және қорғау режимин қалыптастыру; 

– тарихи-мәдени ескерткіштерді реставрациялау және консервациялау; 

– қорларды ғылыми тіркеу; 

– көрмелер мен музей экспозициясының мазмұны мен әдістемесін жетілдіру; 

– ғылыми музейлік және туристік басылымдарды: каталог, буклет, анықтамалық, проспектілер 

жасау; 

– музей менеджменті мен маркетингі жүйесін жетілдіру; 

– Қазақстаннан шетелге шығарылатын тарихи, мәдени, көркемсурет құндылықтарын кедендік 

сараптама жүргізуге қатысу; 

– мектептік музей және өлкетануды дамыту. 

Мамандықты бітірген түлектер жұмыссыз қалмайды. Себебі, барлық музейлерде қор 

сақтаушы, экскурсовод, гид, ғылыми қызметкер, ғалым хатшы, директордың орынбасары 

қызметтерін атқара алады. Сонымен қатар, ғылыми орталықтарда, мәдениет 

департаментінде, институттарда, халықаралық ұйымдарда кеңесші, сарапшы-өнертанушы, 

жетекші маман бола алады. Білім беру саласында жалпы білім беру және мамандандырылған 

мектептерде, лицей, колледж, гимназияларда музей және өлкетану жұмыстарын 

ұйымдастырушы, тарих пәнінен оқытушы болу мүмкіндіктері бар. 

Мамандықты бітіруші түлектер еңбек нарығында жұмыс берушілердің талаптарына 

сәйкес өз ісінің маманы болу керек, жаңа ақпараттық технологияларды, жасанды интеллект 

білу қажет, бәсекелестікке қарсы тұруы тиіс (Мастеница, 2013: 250). 

Музей саласындағы мамандар адамзат қоғамының даму ерекшелігі мен заңдылығын, 

әлемдік музей жүйесінің қалыптасу тарихы мен дамуын, әлемдік өнер тарихының кезеңдері 

мен ерекшеліктерін, Қазақстан халықтарының ұлттық материалдық және рухани мәдениетін, 

музей мекемелерінің ерекшелігі мен қызметін, мәдениет саласындағы, музей ісі мен 

ескерткіштерді қорғау мәселесіндегі заңдық және нормативтік актілер мен құжаттарды білу 

міндетті (Ишанова, 2021). 

Тәжірибеде мамандар музей мекемелерінің шығармашылық қызметіне араласу, 

өнеркәсіптік және ғылыми музей құжаттарын зерттеу, тарихи-мәдени маңызы бар музей 

заттарының сараптамасын жасау, мәдениет саласындағы мемлекеттік органдардың жұмысын 

ұйымдастыру, орта білім беру мекемелерінде педагогикалық қызмет атқаруы қажет 

(Кулемзин, Родионова, 2012: 143). 

Бітіруші түлектер музей мамандығының шеберлігін, оқытудың жаңа әдістерін үйреніп 

шығады. Әр курс сайын өтілетін музейлік тәжірибе кезінде ғылыми қор жұмысына, 

реставрация есебіне, көрмелерге, экскурсия жұмысына қатысады. «Музеолог 

бағдарламасымен» танысып, енгізу ережелерімен танысады. Ғылыми-зерттеу жұмыстарын 

жүргізіп, әртүрлі тақырыпта жазылған ғылыми каталогтар жасауға, халықаралық және 

республикалық ғылыми конферецияларға қатысуға болады. 2026 жылы Қазақстан музейлері 

атты онлайн курс ашылды. Білім алушылар онайн курсты өту арқылы білімдерін жетілдіріп, 

біліктіліктерін арттырды (Мейірманова, Байгунаков, 2026). 

Республика бойынша барлық музейлерде Әл-Фараби атындағы Қазақ Ұлттық 

Университетінің музей мамандығы бойынша түлектері қызмет етеді. Музей басшыларының 

оларға оң баға беріп отыр. Бұл университетің білім деңгейінің дұрыстығын көрсетеді 

(Қозғанбаева, 2016). 

Қорытынды. Қазақстанда музей ісі және ескерткіштерді қорғау мамандығын даярлау 

мен жұмыспен қамту мәселесі мәдени саясаттың маңызды құрамдас бөлігі болып табылады. 

2003 жылдан бастап бұл мамандықтың институционалдық негізі қаланып, жоғары оқу 

орындарында жүйелі білім беру бағдарламалары іске қосылды. Халықаралық аккредитация, 

ғылыми-зерттеу орталықтарының құрылуы және PhD бағдарламасының ашылуы – саланың 

дамуындағы елеулі жетістіктер. Сонымен қатар, еңбек нарығында бұл мамандарға деген 

сұраныс артып келе жатқанымен, аймақтық музейлер мен ескерткіштерді қорғау 

мекемелерінде кадр тапшылығы әлі де сезіледі. Жұмыспен қамту жүйесі толық 

қалыптаспағандықтан, түлектердің бір бөлігі мамандығы бойынша жұмысқа орналаса 

алмайды. Бұл мәселе мәдениет саласының стратегиялық дамуына кедергі келтіреді. Осыған 

байланысты, музей ісі және ескерткіштерді қорғау мамандығы даярлау мен жұмыспен қамту 

мәселесін шешу үшін: аймақтық музейлерді ғылыми-зерттеу процесіне кеңінен тарту, 

халықаралық ынтымақтастықты күшейту, еңбек нарығына бейімделген кадр саясатын 

жетілдіру қажет. Жалпы алғанда, Қазақстандағы музей ісі мен ескерткіштерді қорғау 

мамандығының қалыптасуы – мәдени мұраны сақтаудың, ұлттық тарихты дәріптеудің және 

қоғамның рухани дамуын қамтамасыз етудің маңызды алғышарты. 

